
Eta macartane ema ApOstole
Pedro, ticaijare
2 PEDRO

I Nuti Simén Pedro, mavanaranuhi ema Jesu-
cristo. Manerejirunuhivare mayehenuhiapostole.
Nucajurehe eta juca nucartane eti nuchamuriana
taicha tétavicavahi eta evapinairavahi eta juca
vehiruhi. Puiti éti apanava ejacapacarehivare me
Viya, ecaicuchiripavare eta iuchucuiraya maicha
ema Vidquenu Jesucristo.

2 Puiti, nuvaraha tajurucaini eta ecaicutiaraira
eta mdemunasirahehi ema Viya, tasihaquenehi
eta imatiequenehairapaipahi eta mapanereruana
éma, émapa ema Vidquenu Jesucristo. Tajinavare
tahapapiricahini eta taurivahi eta epanereruana.

Eta ndurivana ena téhicanahi ema Jesucristo

3 Taichavenehi eta vimatirahi ema Viya,
tétavicavahi  eta  maitupajijiasiravahi  eta
macaemataneasirahavihi eta vitaresirana,
mavarairahi  vétaviuchahini eta yiﬁrivahi,
vicutiyarehi éma eta masantuvahi. Etahi eta
mapanereruhi eta madichuirahavihi. Tasiha,
visuapavanepa taicha vimahapa eta majaraivahi,
vimahavarepa  tétavicavahi eta  mdurivahi
taicha  camuriquenehi eta  tauriqueneana
maichaqueneanahi.

4 Tijaracavaripavare éma tdetaviuchayare eta
viuricacarevanayare maicha te jena sacheyare,
tijjamurachacareanahi tamutu. Muracahi eta

vicasiflavairahi eta maitauchirayare tamutu
eta jucana, taicha tétavicavahi eta maurivahi
étapa eta majaraivahi. Taichavenehi eta
ecasifiavairahi mayehe, tinacasamurechahehi eta
ecasamurerayarehi étachucha eta tauriqueneana,
ecutiyare éma eta macasamurerahi eta
tauriqueneana. Vaipa tivayuacahemahi eta
tajamurachaqueneanahi eta idqueheana, taicha
tétavicavahi eta tamaeperajichirahehi eta cape
juca eta itaresirana.

> Eta tacahe, etuparahahi puiti, imiyanavahini
eta éhisirahi éma, epamicavavarehiniiurivanayehe
namutu ena achaneana.

6 Epamicavavaréni ecaravahu apaesa Imatie-
queneha eta mapanereruana ema Viya, ecarava-
huvarehini ecaratacava, étumechavavarehini eta
ecamichira eta jacani idtajivana. Epamicavahi-
vareni acuti ema Viya eta masantuvahi.

7 Epamicavahivareni idpajucaya eta €émuna-
raivahi nayehe ena echamuriana, ecajirayare.
Epamicavahivareni eta émunaraivahi nayehe
ena apamuriana achaneana, tayanapane vahi
néehicahavihini.

8 Eta tacaheyare eta itaresirana éti,
itamuturusirahi tamutu eta jlcana idrivanahi,
ecutipaipahi ema Viadquenu Jesucristo eta

maurivahi éma. Enerichuvare te muracahi fjaracava
ecaravahupaipahi eta jucana, tidpajucavapaipahi
eta Imatiequenehairahi eta maimiturapiana,
tidpajucavapaipahivare eta etumeva tayehe eta
ecaemataneasirahi éma.

9 Nacanisera vahi navarahahini nacaravahu,
timicutijiricavahi ena puchuquiana énainapa

ticatajivanayare. Taicha ndemitisicaipahi eta
maepachinachiravacahi ema Viya tayehe eta
tainapurénihi napecaturana ndichaquenénihi cape
eta naitaresirahi.

10 Ftisera, eti nuparapenaveana, nuvaraha
échavahini eta  madichuirahehi ema  Viya,
manerejisirahehi. Epamicavahini eta imeresirahi
yatupi eta machichaherahi. Eta imiyaniravahi eta
ecaravahuira eta juca néchajisihaqueneanahi,
jéhesare, tajinapa timiaquipaicahémahi.

11 Tasiha, tétavicavaya eta iuricacarevaya eta
machimapiraheya ema Vidquenu Jesucristo
te macuchucuhahepa eta te juca apaquehe,
mamiraheya eta te mdavacureya. Maitavacacaya
eta macachanerahaviya vimutu.

12 Tacahe nuti, nupamicavahi puiti eta némechi-
raheya eta jucana, tayanapane nimatihehi eta imati-
raripahi, muracaripavare eta éhisirahi eta yatupi-
queneana imitucasivanahi.

13 Németeaca nétupicavahi eta juca nuconse-
jachirahehi puiti juca nitaresiraichaha te juca
apaquehe.

14 Taicha vaipa ndyeremahicha eta nitaviraya.
Ema Vidquenu Jesucristo timimetacanuhi eta
nunarasiravanenapa te machacaya.

15 Nuvarahahisera vahi ecuemitisica eta
juca numetaruheanahi, tayanapanéinepuca
népenaipa. Eta tacahe, nupamicavahi eta
nimidjurecahe  emutu, taicha nuvarahahi
échayarehi tamutu sacheana.

Viti vimahahi eta majaraivahi ema Jesucristo

16 Viti vitupiruva eta vimitusirahehi tayehe eta
taichararacavayare eta machaviraya ema Vidquenu
Jesucristo, maimeresiraya eta maitupajijiasirava
ichape. Vahi vépiyahirahimahi, vahivare
vivehaquenéna te vichuti. Vimatipa yatupi,
taicha vimahahi te vilquihana eta majaraivahi
eta aquenucairahi.

17-18 Taicha viti vitiarihihi te machacaya ema
Vidquenu Jesus, vicachanehi éma tayehe eta cerro
santo, te vinecapaequenehapa eta macaijareirahi
éma eta Aquenucairaya. Visamahivare eta mahu
ema Tata Vicaiyaquene eta macunachirahi ema

Machicha. Anipa macahehi: “Ema maca éma
yatupiquenehi  Nuchicha némunaruquenehi.

Tétavicavahi eta  nurisamurevahi  maicha”
macahepa.

19 Viti vitametacahi eta nacayemaqueneanahi
ena viyarahanaini profetana tayehe eta Sagrada
Escritura, eta ndechajisihairahi eta aquenucaira-
yarehi ema Vidquenu. Eta naimiturapiana tacutihi
eta tajaraiva eta lampara eta tamicauchirahavihi
apaesa tauriyare eta vitaresirana te juca apaquehe
tamaurivahi. Tacahe, étumechava tayehe eta
ecuchapiravaya eta sacheyare te marajapainapa
ema yatupiquene eta majaraiva, tétavicavayarepa
eta mamicauchiraheyare tamutu eta esamure-
ana. Tacahe, tituparacahehi esuapayare eta juca
esamaqueneanahi vimitucasivanahi.

20-21 Nuvarahasera ydtupina imatiequeneha eta
juca: Vahi tdurica viveha te vichuti eta vimija-
chirahi eta tacayemaqueneanahi eta Sagrada
Escritura. Vicatuparahahi vicaravahuyarehi
eta yatupiquenehi. Ena viyarahanaini profetana,

vahivare navehaquenénahini te nachutiana eta
ndjuequenehairahi eta maechajiriruvana ema
Viya. Ema Espiritu Santo, éma timitucavacahi
eta najuequenehairaya éna tayehe eta Sagrada
Escritura vimahaquenehi puiti.

2

Natiarihiyare ena tépiyahirahianaya
timijachavanayare pastoreana

1 Tiuri, acane natiarihivaresera ena tépiya-
hirahiana timijachavanahi profetana te namuri
ena nachucanaveanaini israelitana. Ene tacahe-
yare puiti, natiarihiyareva ena tépiyahirahianaya,
tépiyacavanaya pastoreana eyehe. Ena tipichasica-
heanayare. Témejecapavachaheanaya, apanaya
eta naimiturapiana. Vahi émaimahi ndechajisiha
ema Vidquenu ema ndimicaparuhivare. Enajivahi
tichavanahi natanucahi eta ndicufiayare, taijahuchi-
ravayarehi eta ndemitiequenehairayare.

2 Camurianayare ena  ndemejecapava-
ruanayare, ndehicainapa  eta  nayeherepi,
taetaviuchirahi eta natuhusivahi. Ndichavenehi éna,
téchajicanainapa ena apamuriana achaneana,
nacaecahinapa eta juca véhiruhi tdurinaquenehi

achene. ] .
3 Ena nani, timitucaheanaya eta ndimiturapiana

naepiyahiraivanahi, taicha navarahahi titucavana
tivereacaheanainapa éti, taicha tétavicavahi
eta najamurarasirahi eta plata. T&jinasera
ndipuinayare, vahi tdevejuacaimahi eta ndicufiayare.
Taicha acanevacaipa eta tacaecherairahi eta
ndicufiayare.

4 Nacutiyare ena d&ngeleana téjecapavanahi.
T4jina vahi maperdonachavacaimahi ema Viya.
Mdquijicavacapa tayehe eta tdifiechiquene infierno
tavihahi eta timapicuquene. Ticaitihanahi
puiti te cadena. Te taitecapapa eta juicio,
tidpajucavanainapa eta ndicufiayare éna.

5 Nuvaraha  némechahe nayehe ena
machamurianaini ema viyarahaini Noé eta acane,
vahivare majapanuvacahini ema Viya taichavenehi
eta namasuapajiraivahi. Macamiricapa eta
ichape tiquiva naicufiahi.  Téricanahi namutu
ena nani achaneana, taicha ndepuruhi eta
maichuiravacahi ema Noé, tdurivayarehini eta

nditaresirana. Nacarichuhi tiuchucuhanahi
ema Noé, esu mayena, énapa ena Sdisiqueneana

machichanaveana.

6 Nuvaraha némechahevare nayehe ena
ticavasanainihi te avasare Sodoma, étapa te
Gomorra, vahivare majapanuvacahini ema
Viya. Macamiricahi eta yucu, naicufiahi
éna.  Taijahuchavacapa tacamitiequenehavaca
namutu.  Titavanapa, amairihanecha tsimapa
eta naitavirahi. Ema Viya madimerecahi eta juca,
nayehe ena najurureanapa te juca apaquehe
puiti, mavarairahi mdemechavaca ena achaneana
vdinarajipanereruanahi te napicayarepuca.

78 Téhesera te mnataracu, matiarihi ema
viyarahaini ticaijare Lot. Ema, tamutuhi sacheana

ticatisamurevahi taicha maimairavacahi ena
achaneana nadichirahi eta tamauriqueneana,

masamirahivare eta ndechajisihairahi

eta titsirihacareanahi. Teéfiamavahivare
éma eta maimairavacahi ena achaneana,

natuhusivavacahi eta naitaresiranahi. Tacahe,
macuchucuhahi ema Viya, taicha éma Lot,
tétavicavahi eta maurivahi, tisuapajirahihi mayehe
ema Viya.

9 Eta tacahe, ema Viya tétavicavahi eta
macatiuchirahavi  puiti, ticuchucuhahavi
viti véhicanahi éma, tayehe eta vidtacajivana.
Enerichuvare yatupihi matsecaripa eta naicufiayare
ndcani achaneana masuapajirairahanahi.

10 Ema Viya, yatupihi maicufiacavacayarehi na-
mutu ena tivayuchanahi eta ndechipejisirahi eta
naqueheana taicha tétavicavahi eta tavayuasira-
vacahi eta natuhusivana, énapa ena tépuruanahi
ema Vidquenu eta émairahi téchavacahi. Ena nani,
madeyajanahi. Mapicaurairahana, najina navamira-
huquenéna eta ndumeharaiva. Nasapiha nacaeca-
hivare ena dngeleana tidmana eta majaraivahi ema
Viya.

11 Apanasica ena dngeleana tidvianahi te mami-
rahu ema Vidquenu, vahi naijaracavahini nacaja-

charecahini ena vdinarajiana, tétavicavahinéni eta
natumeva.

12 Enasera ena nani tépiyacavanahi pastoreana,
nacaecahihisera eta téhicacareana namaiturure-
queneruanahi. Ena, nacutihi eta taitaresira eta
sarare, tdjina nacaicutiaraquenéna. Najurupai-
ruchucha te apaquehe. Fna, tduriavasahi eta
justicia, méejehahi nderataca tadimicapacavaneyare.
Tépenanayarehi nacuti eta taepenira eta sarare.

13 Ena, ndimicatajivachahi ndcani apamuriana
achaneana. Pdureanasamisera éna, tidpajucava-
nayare eta nacatajivairayare.

Ena nani, tétupicavanahi eta ndaimairavahi,

tiurisamureredcavanahi  eta  nacavahairahi
tamutu  sdcheana. Taitaurevaquenehi

tétavicavahi eta natsirihacarevayarehi eta
namaetupicushivanahi, eta nacasiriquirahehi
te jacani énisiracacana ena echamuriana. Ticama-
puravanahi ticurisamurechavana, navarairahi
ndituruca jacani najamurachaqueneana.

14 Namutuchucha najamuracha ndacani
esenana. Tajina ndipuina eta ndesenamarévana.
Ndéechemaha eta naiturusiraya sucani esena
maejerarehi. Naimitucavare ena ajairana
tdjina ndituruéqueneha, nacutiyare éna eta
ndesenamarevanahi. Tajina tivechuquihaimahi
eta nacapecaturairahi. Ecufiaraquisera eta
naicuchihi éna,

15 Témunasiricavanahi éna, taicha namaima-
tirahi eta achene nacaijuheya eta tduriquenehi.
Nacutipahi eta mayeherepini ema maca achane
Balaam, machichaini ema Beor. Ema, tétavicavahi
eta majamurachirahi eta plata, mavachayare eta
madichirayare eta tamauriqueneana.

16 Ema Viya madimahahi eta tamaurivahi eta
mapanereruhi ema Balaam. Eta tacahe, eta
burro macaperaquenehi ema Balaam téchajicapa,
tacajachahi ema Balaam. Ema, macaicutiarahi
eta tdechajiriruvana eta mapera. Enevanepa
témitiacahi eta mapanereruhi tamauriquenénihi.

17 Ena ndnitataji achaneana nacutihi eta tidjicu
eque. Nacutivare eta Ucaji tdmarairiruhi eta
técaticava. Ena, jararihipa eta naicuchi naicufiayare
tayehe eta taetaviure eta tamapicuva.

18 Ena téchajisiavanapa ticunachavanapa eta



2 Pedro 2:19 ix 2 Pedro 2:22

ndichaqueneana napecaturanahi naiturureanahi.
Ndaiminajicapaipa ndcani naiturevanapahi eta
taurivainiripahi eta ndehisirahi eta tauriqueneana,
tichavanapaipa tayehe eta tamaeperajivanahi eta
nditaresira.

19 Fna, anipa tacahe eta ndechajiriruvahi: “Viti,
ndjina visapaimahi tipamicahavi. Tacutirichuhi
te vicha eta tamauriqueneana étapuca eta
tauriqueneana. Vitijiva véchinavahi eta vitaresiraya”

nacahehi. Ena, timijachavanahi libreana.

Fnasera tidpajucavanahi ticaeratanahi taicha
eta tavayuchiravahi eta napecaturana étapa eta
namaeperajivana. Nacani tavayuaruanahi eta
napecaturana, vaipa énainahini ndechinavahini.

20 Tacutiquene ndcani tinajicavanahi eta
ndehisirahi ema Vidquenu Jesucristo, tichavanapa
tayehe eta tamaeperajivahi eta naitaresirana
te juca apaquehe, éna, tidpajupanavanapa eta
nacaicufiairayare, taicha eta naviurevahi.

21 Tidripanaichuhipucaini vahi nacuimatihini
eta tdurinaquene Véhiruhi, vachupa naimatiripahi
eta tiurina achene, tasiha tinajicavanarichahavare
tayehe eta tdurinaquene vanairipi najacapaque-
nénihi.

22 Jucarihi eta ndechajiriruva nachucarapi, ani
tacahehi: “Te tidhica eta tamucu, taimichavayarehi

tanica eta tahiruha. Ftapa eta cuchi, tamapu-
ruji vicachahini éta, taicha técarajicavayarehi te
tiuraji”. Ene nacahehi ena tinajicavanahi tayehe
eta véhiruhi, tichavanapa tayehe eta tamaeperaji-
queneanahi.

3

Vaipa tdyeremahi eta machavirayare ema
Vidguenu Jesucristo
1 Némuraruqueneana nuparapenaveana, api-
hepa puiti nimiamaréca eta juca nucartane. Eta
tdechajiriruvahi eta apinaquene nucartane, nu-
varahahi nuconsejachahe, apaesa tacuija tahapa-
picahe eta éhisirahi ema Vidquenu.
2 Nuvarahavare ydatupina eta esuapiraina eta
Sagrada Escritura ndjureanahi eta acane ena viyara-
hanaini santo profetana, étapa eta maimiturapiana

ema Viadquenu Macatiurahiquene. Etarichuhivare
vimiturapihi puiti eta eyehe viti apdstoleana.

3 Tinapucayare nuvaraha némechaheyare eta
juca. Te jena sache tanehipa eta tditavirayare,
timerecavainapa ena achaneana ticaecahirahiana
tayehe eta juca yatupiqueneana vicuchapaque-
neanahi viti. Eta naitaresirahi éna, apanachucha
eta tihapapiricavacahi eta naichirahi eta tamauri-
queneana najamurachaqueneanahi.

4 Aninapa nacaheyarecacha:  “Tdicharacava
eta juca ecuchapaquenehi. Vuichahacaru
machavahini ema Cristo, imijachaquenehi
tichavavaneyarehi. Vaipa tasuapacare eta
machaviraya. Taicha puiti tacutirichuhi

eta nditaresirainihi ena vidchucanavednaini.
Tanasirichuhi eta tdepaniravahi acane eta

apaquehe. Vahi taitsivachavahini” nacahepa.

56 Ena nani, vahi ndvarahahini napanere-
queneha eta tditsivachiravahi maicha ema Viya.
Jéhesare éma, eta acane, madechajiriruchucha
eta maepiyasirahi tamutu eta anuma étapa

eta apaquehe. Méechajiriruchuchavare eta
tdimeresiravahi madicha, eta tiajipahi tétupiecahi
te une. Fnerichuvare, te tdequenepa, Unehi
eta naicufiahi maicha, macamirisirahi eta
ichapequene tiquiva. Téricanahi namutu ena
masuapajirairahanahi.

7 Numetacahe puiti: Ema Viya tidpechavayare
madicufiacayare eta juca apaquehe. Yucuyare-
hisera eta tacamitiequenehayare tamutu eta
anuma eétapa eta juca apaquehe. Taicha éma,
manacaripahi eta madechajiriruva, maicutichahi
eta tayerevaya étapa eta tavapahianahi. Jéhesare,
te jena sacheyare, titapaicavacayare namutu ena
achaneana masuapajirairahanahi vainarajianahi.

8 Vahivare ecuemitisica, nuparapenaveana, eta
matuparaquihi ema Viya, vahi tacuti eta vitupa-
resira viti achaneana. Ema, étana sache matupa-
racahi, vitisami mil afioripa eta vitupachirahi tay-
erevaipa.

9 Fma, manacahi eta juca tayerevahi,
mavarairahi macuchapayare ena achaneana
eta ndeneuchiravayare mayehe. Vahi
tacahequenénahini eta juca taitaresirahi maicha
eta apaquehe. Ichapemuri eta macayeherahi
paciencia eta viyehe, mamavarairahi
vamutuhichaini vémitiequenehini. Nararihisera
ena achaneana téjecapavanahi te napanereruana.
Eta naimairahi eta mayerevahi ema Viya eta
maicufiasiravacayarehi, ndimijachahi  vaipa
maratahaimahi maicufiaca eta juca apaquehe.

10 Esamanuchaha. Te tditecapapa eta sdcheyare
taitavirayare tamutu maicha ema Viya, vahi

vinecapauchavaimahi, taicha tacutiyare eta
mayumurusirava eta maditesira macani tiamerahi.
Eta anuma, étapa tamutu eta tavapahianahi,
tamutuyare témitiaca. =~ Ticaemayare muraca,
tacutiyare eta tacaemaira eta ichapequene

yucu te ichape curiche. Ftapa eta tidvihanahi
te apaquehe, tamutuyarehi titava, énapa ena
tavapahianahi. Tamutuyare tdijuchayare eta yucu.

11-12 T3siha éti, écharipahi eta juca tditavirayarehi
eta anuma étapa eta apaquehe, taijuirayare tamutu
te yucu. Puitipa tacamunuipahi amutuhini éseni-
cahiniema Viya, étaviuchahini eta itrivahi eta itare-
sirahi. Puiti, yatupi avarahahini tditecapavanehini
eta jena sdcheyare. Eyaseaca ema Viya taiteca-
pavane.

13 Taicha viti machaneranahi ema Viya,
vicuchapainapa eta arairuyare anuma étapa
eta arairuyare apaquehe, vicuchihi mayehe
ema Viya. T4jinainapa eta pecatuana, vaipa
tihapapicahavimahi. Tétavicavayarehi eta tauriva.

14 Eta tacahe, némunaruqueneana nupara-
penaveana, puiti eta ecuchapirayare eta juca
tacaitsivairaya tamutu, étumechavayarechucha
eta ecasifiairahi ema Vidquenu Jesucristo,
apaesa tauri eta machimapiraheyare, tacuija
etapiravainahi.

15 Fchava yatupina eta macayeherahi pacien-
cia eta viyehe ema Viaquenu taicha mavara-
hahi ticuchucuhahaviya. Etarichuhivare tacahehi
eta mdaimiturapihi ema apana viparape vémuna-
ruquenehi Pablo, taichavenehi eta maitupajijiasi-
ravahi maijararuhi ema Viya.

16 Tamutu eta macartaneana majmiamare-
ruanahi eta eyehe, étarichuhi taechajisihahi eta

jucana.  Jararihisera ticajerahi eta ecaicutia-

rairainahini. Nararihisera ena ticaravahuana
apaesachicha, vuichahavare tumevacaimahi eta

ndaehisirahi. Naequepicasamichucha eta taimiturapi
eta macartane. Nahapapicavare eta tdimiturapihi
eta apana Escritura. Tdimicufiacavacayaresera eta
nahapapisirahi.

17 Eta tacahe, némunaruqueneana nuparape-
naveana, vahi tacumapuruji eta imatiequene-
hairahi eta juca, machu nahapapicahe eta epane-
reruana ena tivayuarahianatataji. Machuvare
ndiminajicahe eta éhisirahi ema Vidquenu.

18 Puiti, nuvaraha tajurucaparichuchaini eta
Imatiraina ema Vidquenu Jesucristo. Tajurucapari-
chuchavaréni eta evapinairavahi eta maemunasi-
rahehi ema Ticatiuchahavihi. jTétavicavahini eta
vijirauchira, vicunachahini éma, te vinarasirana,
te véjamisirana! Te visiapainapa eta mavasa,
vimiyanavayare! jAmén!

